
shrIkaNThAShTakam

ಶ್ರೀಕಂಠಾಷ್ಟಕಂ

(ಶ್ರೀಗರಲಪುರೇ)
ಶ್ರೀಗಣೇಶಾಯ ನಮಃ ..
ಯಃ ಪಾದಪಪಿಹಿತತನುಃ ಪ್ರಕಾಶತಾಂ ಪರಶುರಾಮೇಣ .

ನೀತಃ ಸೋಽವ್ಯಾತ್ಸತತಂ ಶ್ರೀಕಂಠಃ ಪಾದನಮ್ರಕಲ್ಪತರುಃ .. 1..
ಯಃ ಕಾಲಂ ಜಿತಗರ್ವಂ ಕೃತ್ವಾ ಕ್ಷಣತೋ ಮೃಕಂಡುಮುನಿಸೂನುಂ .

ನಿರ್ಭಯಮಕರೋತ್ಸೋಽವ್ಯಾಚ್ಛ್ರೀಕಂಠಃ ಪಾದನಮ್ರಕಲ್ಪತರುಃ .. 2..
ಕುಷ್ಠಾಪಸ್ಮಾರಮುಖಾ ರೋಗಾ ಯತ್ಪಾದಸೇವನಾತ್ಸಹಸಾ .

ಪ್ರಶಮಂ ಪ್ರಯಾಂತಿ ಸೋಽವ್ಯಾಚ್ಛ್ರೀಕಂಠಃ ಪಾದನಮ್ರಕಲ್ಪತರುಃ .. 3..
ಯದವಿದ್ಯೈವ ಜಗದಿದಮಖಿಲಂ ಪ್ರತಿಭಾತಿ ಸತ್ಯವತ್ಪೂರ್ವಂ .

ಜ್ಞಾನಾತ್ಸೋಽವ್ಯಾತ್ಸತತಂ ಶ್ರೀಕಂಠಃ ಪಾದನಮ್ರಕಲ್ಪತರುಃ .. 4..
ಯಮಿವೃಂದವಂದ್ಯಚರಣಃ ಕಮಿತಾ ಧರಣೀಧರೇಂದ್ರತನಯಾಯಾಃ .
ಶ್ರೀಶಾದಿವಂದಿತೋಽವ್ಯಾಚ್ಛ್ರೀಕಂಠಃ ಪಾದನಮ್ರಕಲ್ಪತರುಃ .. 5..
ಯೋ ದಕ್ಷಿಣಾಸ್ಯರೂಪಂ ಧೃತ್ವಾ ವಿಜ್ಞಾನದಾನಕೃತದೀಕ್ಷಃ .
ಮುಗ್ಧೇಭ್ಯೋಽಪಿ ಸ ಪಾಯಾಚ್ಛ್ರೀಕಂಠಃ ಪಾದನಮ್ರಕಲ್ಪತರುಃ .. 6..
ಅಂಧೋಽಪಿಯತ್ಕರುಣಯಾ ಚಕ್ಷುಷ್ಮಾನ್ಭವತಿ ಸತ್ವರಂ ಲೋಕೇ .

ಕರುಣಾನಿಧಿಃ ಸ ಪಾಯಾಚ್ಛ್ರೀಕಂಠಃ ಪಾದನಮ್ರಕಲ್ಪತರುಃ .. 7..
ಕಪಿಲಾತಟಾದೃತಗತಿಃ ಕಪಿಲಾದಿಮುನೀಂದ್ರವಂದ್ಯಪದಪದ್ಮಃ .
ಶ್ರೀದಃ ಪಾಯಾತ್ಸತತಂ ಶ್ರೀಕಂಠಃ ಪಾದನಮ್ರಕಲ್ಪತರುಃ .. 8..
ಶ್ರೀಕಂಠಾಷ್ಟಕಮೇತತ್ಪಠತಿ ಜನೋ ಯಃ ಕೃತಾದರಃ ಸತತಂ .

ಶ್ರೀವಿದ್ಯಾಸದನಂ ಸ ಪ್ರಭವೇನ್ನೈವಾತ್ರ ಸಂದೇಹಃ .. 9..
ಇತಿ ಶೃಂಗೇರಿ ಶ್ರೀಜಗದ್ಗುರು ಶ್ರೀಸಚ್ಚಿದಾನಂದಶಿವಾಭಿನವನೃಸಿಂಹ-

ಭಾರತೀಸ್ವಾಮಿಭಿಃ ವಿರಚಿತಂ ಶ್ರೀಕಂಠಾಷ್ಟಕಂ ಸಂಪೂರ್ಣಂ .

